
Қонақ үй дегеніміз тұрғылықты жерінен уақытша басқа аймаққа немесе 

объектіге кетіп, белгілі бір талаптарға сəйкес түнеу орындарын ұйымдастырып, 
қызмет түрін ұсынатын кəсіпорын. Қонақ үйлердің түрлеріне сəйкес тек түнеу 
қызметтерін ұсынатын түрлері болады. Нарықтық жағдай шарттарында 
кəсіпорынның экономикалық қарқындылықтың басты жəне анықтайтын 
факторлары болып нарық, нақтырақ айтатын болсақ сатып алынған 
тұтынушының өнімі мен қызмет екені анық. Сыртқы өзгерістерге бейімделу 
кəсіпорынның нарықтағы орнын анықтайды. Мұндай нарықтағы құбылыстың 
орнын анықтау саяси жəне əлеуметтік жағдайдың əлемдік жағдайдағы 
өзгерістерге байланысты, валюталық курстардың құбылуымен байланысты. Қай 
салада болмасын кез-келген кəсіпорынға əсер ететін сыртқы факторларды ғана 
ескеріп қоймай, сонымен бірге кəсіпорынның өзіне-өзі қарым-қатынастың оңды 
болуын қалыптастыру керек. Оңды болу дегенді бүгінгі таңда «бедел» («бедел») 
деп түсіндіруге болады [1]. 

Бедел дегеніміз бүгінгі күні бұқаралық ақпараттық құралдарда жиі 
қолданылып отырады. Олай деудің себебі бедел түсінігі өнім немесе қызметті 
жарнама жасау базалық түсінігімен тығыз байланысты. Нарықта беделдің 
қарқынды дамуы кəсіпорынның бəсекеге қабілеттілігін жоғарылатады. Осындай 
қалыптасқан бедел сататын тауар немесе қызметініздің сату қарқындылығын 
артырады. Сатып алушы мен серіктестіктердің қызығушылығын белсенді етеді. 
Сататып қызметтің көлемі мен сату қарқындылығын кеңейтуге болады. Беделдің 
қалыптасуы қаржылық, ақпараттық, адами жəне материалдық ресурстардың 
жəне олардың дамуына ықпал етеді [2]. 

Ағылшын тілінен бедел сөзін аударатын болсақ, «image» келесідей 
түсінікті «келбет» немесе «бедел» деген ұғымды білдіреді. Вебстердің 
тұжырымдамасы бойынша бедел түсінігі шығармашылық имитация немесе кез-
келген объектінің сыртқы келбетін ұсыну, əсіресе түрін деуге болады [3]. Бүгінгі 
таңда «бедел» сөзінің тағыда басқаша мағынасын ең алғаш З. Фрейд қолданысқа 
енгізген болатын [4], өткен жүз жылдықтың 30-шы жылдары, ал 40-шы жылдары 
аталмыш термин қоғаммен байланыс пен жарналаушы мамандардың 
пайдалануымен қарқын алды [5].  

Заманауи шетел сөздіктерінде бедел сөзі келесідей анықтаманы береді: 
бедел– кез-келген келбеттің, нысанның немесе құбылыстың мақсатты түрде 
қалыптасуы, белгілі бір құндылықтың айрықша көрінуі мен эмоционалды-
психологиялық əсер етуін таныстыру, жарнама жасау болып табылады. Қысқаша 
сипаттайтын болсақ, бедел– кез-келген объектіден əсер алу болып табылады [6]. 
Кəсіпорынның беделінің қалыптасуының мəнін бірнеше функциялар арқылы 
қарастыруға болады. Оны төмендег жіктеп көрсетуге болады. 

Бірінші функциясы бойынша талқыласақ, қажетті əсерді (берілген, 
жоспарланған) қалдыру. «Жоспарланған əсер» ереже бойынша, корпоративтік 
стратегия негізінде қалыптасқан əдеттегідей мақсатқа бағытталған болады. Бұл 
дегеніміз келбеттің консервативті немесе керісінше, инновациялық ұйым болуы 
мүмкін. Осы келбет кішкентай жəне мобильді немесе керісінше баяулы, бірақ 
«мүмкін емес» құрылым болады. Тағыда басқаша қарастыратын болсақ, 
қызметтің əртараптандырылған түрлері бойынша жүзеге асырылып келе жатқан 
кəсіпорын қызметтерінің кеңейтілген ассортименттін немесе 
тармақтандырылған келбетте болуы мүмкін. Сонымен қатар, аталмыш келбет 
«қолжетімді» немесе «элиталық» кəсіпорын болуы мүмкін. Мұндай, 
позициялаудың қарапайым немесе тиімді тəсілдері болуы мүмкін. 

Екінші функциясы бойынша нарықта өзін бағыттау. Нарықта кəсіпорынды 
бағыттау немесе өзінің орнын табуы – бұл салыстырмалы түрде алатын болсақ, 
өзін-өзі тану мəселесі, яғни кəсіпорын нарықта өзінің миссиясын орындай 
отырып, кім екенін, не үшін жəне кім үшін қызмет ұсынып жатқанын, ұсынылып 
отырған қызметтің ерекшелігін, бəсекелестерден айырмашылығын білген, 
сонымен бірге басты серіктестері кім екенін түсінетін қызметтер жиынтығы.  

Үшінші функциясы бойынша қызметтес болуға тарту немесе ояту. 
Психология заңдарына сəйкес, адамның қандайда бір іс-əрекетке бағытталауына 
дайын болуын қалыптастыруды жүзеге асыру үшін оған негіз болуы керек. Осы 

негіз бірнеше компонеттердің жиынтығынан тұрады. Ең алдымен, бұл сол 
кəсіпорынның ұсынатын қызметі мен өніміне деген сұраныстың болуы [7]. 

Егерде кəсіпорынның тауары мен қызметі нақты талаптарға жауап беретін 
болса, кəсіпорын нарықтағы қызмет пен тауардың ұсыну бойынша 
қанағаттандыра алатындығы туралы айта жəне көрсете алуы керек. Осы этапта 
міндеттер кəсіпорынның жарнамалық құрылымының қалыптасуына алып келеді. 
Кəсіпорынның мақсаты мен міндеттері нем құрайлы нақтыланатын болса, 
корпоративтік беделді құра отырып, оны жылжыту əлдеқайда оғайға соғатын 
болады. 

Корпоративтік беделді басқару үрдісін жүзеге асыру, кəсіпорынның 
құрылым беделін нақты білу мен жеке дара кəсіпорын екендігін мойындайтын 
беделді қалыптастыру үрдісінің психологиялық ерекшеліктерін айқындап алу 
керек [8]. Кəсіпорынның беделі қоғамдағы қадамдар мен басқа да 
кəсіпорындардың оңтайлы қабылдауы (түсінуі мен бағалауы). Беделді 
қалыптасқан кəсіпорын қызметінің əртүрлі аспектілері жайлы сол кəсіпорын 
туралы қалыптасқан ақпарат негізінде құралады. 

Бедел түсінігі – адамдардың ойында немесе көз алдында қалыптасқан 
кəсіпорын, қызмет, тауар туралы түсінік, келбет. Кəсіпорын үшін қалыптасқан 
оңтайлы бедел – үнемді жəне оңай келмейтін, жылдармен қалыптасатын жəне 
оны ұстап тұрудың қаншалықты қиын екендігін құрайтын үрдіс. 

Кəсіпорынның беделі ұсынылатын қызметті көрсететін сипаттамалар 
жиынтығы. Оны негіздейтін базалық сипаттамалар бар, ерекшеліктер, 
ұсынылытын қызметтер, əр түрлі кəсіпорындар түрлері. Бедел үшін маңызды 
болып, сол кəсіпорынның сипаттамасы ғана емес, бастысы позитивті беделді 
қамтамасыз ететін жəне кəсіби құралдармен ерекшеленетіндей етіп құрылуы. 
Келісілмеген формада (кəсіпорынның ерекшелігіне байланысты рейтингі 
анықталады) сипаттамаларды ұсынуға болады (сурет 1). 

 

 
Сурет 1 – Кəсіпорын беделінің қалыптасуы 

Ескерту – [9] мəлімет негізінде автормен құрастырылған 

Кəсіпорын басшысының келбеті, жалпы басшының қабілеттілігі, 
шарттары, бағалау құндылықтары, əлеуметтік-психологиялық сипатамасы, 
сонымен бірге сыртқы келбетінен қалыптасады. Кəсіпорын персоналының 
келбеті, физикалық, психофизиологиялық, əлеуметтік жағдайы мен 
анықтамалары, мəдениеті, кəсіби құзыреттілігі, жеке сипаттамалары, визуалды-
аудиалды ерекшелітеріне қарай қалыптасады. Кəсіпорынның əлеуметтік келбеті, 
кəсіпорын туралы қоғамның жəне түрлі əлеуметтік топтардың ұсыныстары, 
саясаттағы, экономикадағы, қоғамның əлеуметтік жəне мəдени өміріндегі рөлі 
негізінде қалыптасады. Кəсіпорын өнімінің немесе қызметінің келбеті, 
тұтынушылар мен клиенттері үшін баға, сапа, функционалдық құндылықтары 
жəне оңтайлылығы мен ерекше құндылықтары негізінде қалыптасады. 

Кəсіпорынның іскерлік мəдениеті жəне стилі, əлеуметтік-психологиялық 
жағдайы, кəсіпоры туралы ыңғайлылық пен сенімділігі, позитивті беделдің 
қалыптасуы үшін əлеуетті құрайтын келбет арқылы тануға болады. 
Кəсіпорынның сыртқы келбеті, оған корпоративтік дизайн, фирмалық стиль, 
кəсіпорынның визуалды беделін жатқыза отырып, ғимараттық рəсімделуі, 
əсемделуі, көліктік қамтамасыз етілуі, фирмалық логотипінің қалыптасуы 
арқылы қалыптасады. Кəсіпорынның іскерлік белсенділіктегі сипаттамасы 
ретінде бизнес келбеті, серіктестер мен клиенттер үшін іскерлік беделін, бəсекеге 
қабілеттілігін, инновациялық əлеуеттілігін, сенімділігін қамтуы керек [9]. 

Алдын-ала құрастырылған кəсіпорынның беделі нарықта жұмыс 
жасалынып жатқан кездегі тұтынушылардың ойында қалыптасқан немесе 
қалыптасатын беделмен сəйкес келмеуі мүмкін. Сол себепті, кəсіпорынның 
қалыптасқан беделі сəтті жұмыс жасап жатса, қажетті деңгейде оны қолдап, 
ұстап қалуға тырысу қажет. Сонан соң, ұдайы оны тұтынушылардың 
талаптарына сəйкес өзгерістерді қадағалап отыру керек. Осы міндеттер ішкі 
корпоративтік беделге жауап береді. Мұнда кəсіпорынның барлық 
қызметкерлері қолдаулары қажет. Корпоративтік бедел қоғамдық іс-шаралар 
негізінде қалыптасады: бірлескен мерекелер, презентациялар, корпоративтік 
кездесулер, іс-сапарлар жəне т.б. [10]. 

Бедел деңгейі теориялық жəне практикалық тұрғыда жиі қолданылады. 
Əсересе əлеуметтік коммуникациямен тікелей байланысы бар маркетолог, 
қоғаммен байланыс мамандарында арасында. Маркетингте бедел түсінігі 
«қоғаммен сол бір кəсіпорынды немесе оның тауарын қабылдау». Зазыкин В.Г. 
тұжырымдамасы бойынша бедел қоғамның санасында жəне жеке, топтық болып 
тауарды немесе қызметті пацдалану кезіндегі əсер [11]. Менеджмент 
саласындағы ғалымдар Виханский О.А., Наумов А.И. бедел түсінігіне келесідей 
мағына береді – Бедел дегеніміз құбылыс – белгілі бір құбылыс үшін сипаттама, 
сұлбасы, ерекше сапасы, ерекшеліктері туралы тұрақты ұсыныс [12]. Ал, саяси 
байланысшы ғалым Шепель В.М. бедел – жеке бір келбет, ол бұқаралық 
ақпараттың көмегімен, əлеуметтік топпен, жеке күш жігерді салумен 
байланысты кісінің назарын аударту деп тұжырымдайды [13]. 

Жалпы алатын болсақ, түрлі түсініктерде айтылғанымен нақты беделдің 
категориялары нақтыланбаған. Түрлі түсініктерден қорытындылайтын болсақ, 
«сұлбадан» «көрініс» немесе «пікір» деген ұғымдардың түрленуімен негізделеді. 

«Келбет» пен «имидж» арасында түбегейлі қойылатын объектінің, шараның, 
құбылыстың жəне тұлғаның айырмашылығына байланысты. Мысалы айтатын 
болсақ, шетел əдебиеттеріндегі теориялық анықтамалардын қорытындылайтын 
болсақ, бедел түсінігі PR субъектілерінің (адам, кəсіби маман немесе кəсіпорын) 
белгілі бір топ қоғам мүшелеріне мақсатты түрде əсер ете алатын арнайы 
қалыптасатын сұлбасы деп айтамын. Кəсіпорынның беделін жылжытуда үлкен 
қарқынмен бастау алатын технологиялардың бірі – əлеуметтік желілер. 
Олардағы мақсатты аудиторияның үлкен мөлшерін ескере отырып, көптеген 
қонақ үй кешендерінің ақпараттық ресурстар тұрғысынан өз əлеуетін белсенді 
пайдалана алуында. Бұл жағдайда кешендердің міндеті – əлеуметтік желілерді 
пайдалана отырып, əртүрлі мақсатты топтардың қонақтарын тарту құралдарын 
дұрыс анықтау. Мұндай жағдайда кешенде интернеттегі маркетингке іздеу 
жүйесін оңтайландыруға, сайтты əлеуметтік желілер мен блогтарда жылжытуға 
көп көңіл бөлінуі керек. Егерде Қазақстанда орналасқан кəсіпорындардың 
ғаламтор желісін қолдаланудың негізі қонақтармен, клиенттермен байланыс 
орнату болады.  

Қонақ үй кешенінде брондау, алдын-ала кешен немесе қонақ үй туралы 
толық ақпарат алу нашар дамыған. Əйтседе ғаламторға тіркелеген объектілер 
сипатамасы басқа, шынайы барған кездегі сипатында ерекшелік болуы 
қынжылтады. Отандық жəне халықаралық турист болсын ол ең алдымен 
саяхаттауды бастамас бұрын ғаламтордан сол елді мекедегі туристік нысандарға, 
орналастыру орындарына, тамақтанатын орындарға ақпарат іздей бастайды. 
Ақпаратты ғаламтор желісі немесе кəсіпорынның сайтынан қарауы əбден 
мүмкін. Беделдің дамымауының тағы бір мəселелі кəсіби маманның болмауы 
мен уақытында мəліметтерді салып отырмаудың арқасында.  

Қорытындылай келе, бедел түсінігіне жəне мəніне тоқтала келе, кез-келген 
кəсіпорын қызметі мен өнімінің өмір сүру мен оны ұстап тұрудағы атқарылатын 
қызметтер жиынтығынан тұрады. Беделді жылжыту, оны құрастырып қана 
қоймай, ұдайы ұстап тұру, қызмет ету нарығында өзгерістерде ескере отырып, 
қадағалауды қажет етеді.  

Туризм саласы əлемде жұмыс орындарын құрудың маңызды көздерінің 
біріне айналды, олардың көпшілігі дамушы елдерде экономикалық өсу 
теңгерімін белгілеу үшін, сондай-ақ тұрғындардың көп қоныстанған қалаларға 
кетуін болдырмай, оларды ауылдық немесе өңірлік жерлерге бекітіп, 
қоныстандыруға жəрдемдесу үшін құрылады. Туризм индустриясына жыл сайын 
үлкен инвестициялар салынады, олардың көпшілігі жергілікті халықтың да, 
туристердің де өмір сүру сапасын жақсартуға бағытталған. Ол үкіметтерге салық 
төлемдері түрінде айтарлықтай қаржылық түсімдерді қамтамасыз етеді. 
Халықаралық өзара түсіністікті жақсартудың маңызды факторы туристік алмасу 
процесінде туындайтын мəдениаралық байланыстар болып табылады.  

Туризмде, экономиканың басқа да салаларындағыдай, жаһандану үрдісі 
пайда болды, ол саясат, экономика, мəдениет жəне басқа салалардағы 
мемлекеттер мен əлеуметтік ұйымдардың ынтымақтастығынан көрінеді. Бүгінгі 
таңда əлемнің барлық дерлік елдері туристік қызметтерді ұсынады жəне олардың 
əрқайсысының өзіне тəн ерекшеліктері бар, олар сұраныстың артуына жəне 
туристік сапарлардың уəждемесіне оң əсер етеді. Осы себептіден де, туризм 
индустриясы əлемдік экономиканың жетекші саласына айналуда [1].  


